ՀԻՄՆԱՎՈՐՈՒՄ

«Լեռնային Ղարաբաղից բռնի տեղահանման արդյունքում Հայաստանի Հանրապետությունում ժամանակավոր պաշտպանության տակ վերցված կամ Հայաստանի Հանրապետության քաղաքացիություն ստացած (ունեցող) անձանց տրանսպորտային միջոցների պետական գրանցման և պետական հաշվառման գործողությունների կատարման բացառություններ սահմանելու մասին» ՀՀ կառավարության որոշման նախագծի ընդունման վերաբերյալ

1. Ընթացիկ իրավիճակը և իրավական ակտի ընդունման անհրաժեշտությունը․
Որոշման նախագծի ընդունումը պայմանավորված է 2023 թվականի սեպտեմբերի 19‑ից Ադրբեջանի Հանրապետության կողմից Լեռնային Ղարաբաղի դեմ սանձազերծված ռազմական գործողությունների հետևանքով բռնի տեղահանված անձանց ՀՀ-ում՝ տեղահանման պատճառով ծագած անհաղթահարելի ուժով պայմանավորված Լեռնային Ղարաբաղում գրանցված և հաշվառված, սակայն ՀՀ-ում շահագործվող տրանսպորտային միջոցների սեփականատերերի շահերի և իրավունքների պաշտպանության անհրաժեշտությամբ:
2․  Կարգավորման նպատակը և բնույթը․
Տրանսպորտային միջոցի պետական գրանցման և պետական հաշվառման գործողություններ կատարելու համար ի թիվս սահմանված այլ պահանջների ՀՀ կառավարության 2010 թվականի սեպտեմբերի 9-ի N 1251-Ն որոշմամբ հաստատված 3-րդ հավելվածի 2‑րդ կետի 2-րդ ենթակետի «դ» պարբերությամբ, 4-րդ հավելվածի 1‑ին կետի 6‑րդ ենթակետով և 5-րդ հավելվածի 1-ին կետի 8-րդ ենթակետով նախատեսված է  փոխադրամիջոցի գույքահարկի պարտավորությունների ամբողջական կատարման մասին տեղեկանք ներկայացնելու պահանջ, ինչը սոցիալական, ինչպես նաև տեխնիկական բարդությունների հետևանքով Լեռնային Ղարաբաղից բռնի տեղահանված անձանց համար խնդրհարույց է։
3. Ակնկալվող արդյունքը.
Որոշման նախագծի ընդունման արդյունքում ակնկալվում է Լեռնային Ղարաբաղից բռնի տեղահանված անձանց տրանսպորտային միջոցների սեփականության իրավունքի իրացման մասով ապահովել դրա իրականացման հնարավորությունը՝ նախատեսելով բացառություններ տրանսպորտային միջոցի պետական գրանցման և (կամ) հաշվառման գործողության ժամանակ՝
1) փոխադրամիջոցի գույքահարկի գծով պարտավորությունն ամբողջությամբ կատարելու մասին տեղեկանք ներկայացնելու և
2) հաշվառվող տրանսպորտային միջոցի հաշվառման համարնիշերը չփոխարինելու մասով։
Վերը նշվածի արդյունքում նախագծով նախատեսված կարգավորումները միաժամանակ կնպաստեն բռնի տեղահանվածների՝ տրանսպորտային միջոցի սեփականության իրավունքի իրացմամբ պայմանավորված սոցիալական բեռի նվազեցմանը։
4. Նախագծի մշակման գործընթացում ներգրավված ինստիտուտները եւ անձինք.
Որոշման նախագիծը մշակվել է ՀՀ ներքին գործերի նախարարության կողմից։
5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
Որոշման նախագծի ընդունման արդյունքում պետական բյուջեում եկամուտների և ծախսերի էական փոփոխություն չի ակնկալվում։
Որոշման նախագծի ընդունման արդյունքում այլ իրավական ակտերում փոփոխություններ և լրացումներ կատարելու անհրաժեշտություն չի առաջանա:
6. Կապը ռազմավարական փաստաթղթերի հետ.
Նախագիծը չի բխում ռազմավարական ծրագրերից։
ՀՀ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
